
Assakkut, isikkakkut ganikkullu nappaat - Angajoqqaanut paasissutissiissut

Assakkut isikkakkut qanikkullu nappaateqalertoqarsimava? Angajoqqaatut nappaatip tuniluus-
sinnaaneranut pinaveersaartitseqataasinnaavutit. Ilitsersuut atuaruk meeqqallu assakkut, isikkakkut
ganikkullu nappaateqarsorigukku sulisut tamatuminnga ilisimatikkit.

Assakkut, 1sikkakkut qanikkullu nappaat

Nappaat pingaartumik aasami pingaartumillu meeqqani mikinerusuni sivikitsumik atugaasartoq
tappiorannartumik virus-imik patsiseqartoq ammikkut ameraasatigullu pullagisoqalersitsisartoq.
Inersimasuttaaq tunillatsissinnaapput. Assakkut, isikkakkut qanikkullu nappaat tuniluutiasuuvoq, ass.
meeqgerivimmi meeqqat tamarmik tunillanneqartarnerat qaqutigoortuunngilaq.

Tunillatsinneq

Nappaat gisermik, annamik pullaginerilluunniit seerinerinik mingutsikkanit assaat atortulluunniit aq-
qutigalugit tuniluuttarpoq. Nappaat attuinikkut silaannakkulluunniit serpalinnertigut tunillaattarpoq.
Napparsimassutiginagu tappiorannartumik timiminniittulinnit tunillatsittogarajunnerusarpoq.

Pitsaaliuineq

Assersuutigalugu  nangilersuinermi  assaat  asakulanerisigut tuniluunneq annikillisinneqa-
laarsinnaavoq. Meeqqat sap. ak. arlalinni meeraqatiminnik tunillaasinnaammata tunillatsinnginnissaq
ajornakusoorsinnaavoq, napparsimanngikkaluarlunilu tunillaasogarsinnaalluni.

Nappaammut ersiutit

Tunillatsinnermiit napparsimalerneq: Qanikkut kimillanneqalernermi ullut tallimat ammikkullu
pullagisoqalernerani  ullut arfineq marluk. Nappaat peqqiilliorluni  misigisimanermik
kissarneqalaarnermillu aallagqaateqarsinnaasarpoq akulikitsunilli amerlerneq nappaammut ersiu-
taagqaartarpoq. Qanermi pingaartumillu assanni isikkanilu toorneeqqatut ittut aappalaartut kingorna
pullagininnguuttartut takkuttarput. Tamatigungajak sapaatip akunnerata ataatsip qaangiunnerani
nappaat qaangerneqartarpog.

Nakorsartinneq
Nappaat nakorsarneqarsinnaanngilaq. Nappaammut ersiutit nipallisaatinik taamaallaat nakorsarne-
qarsinnaapput.

Meeqqgerivimmukaqqinnissaq
Meeqqat kissarneerukkunik kajumiikkunnaarunillu meeqqerivimmukaqqissinnaapput. Meeqqap
meeqqerivimmukaqqinnerani pullaginerit ikillu pullaginerneersut amiakkoqarsinnaapput.



